
Menningar- og íþróttasvið f.h. Reykjavíkurborgar, kt. 530269-7609, og Lókal leiklistarhátíð ehf., kt. 
640506-2100, gera með sér svofelldan: 

SAMSTARFSSAMNING 

um fjárstuðning Reykjavíkurborgar við LÓKAL leiklistarhátíð á tímabilinu 1. janúar 2023 til 31. 
desember 2025. 

 

1. gr. Markmið og framlag Reykjavíkurborgar 

Meginmarkmið með stuðningi Reykjavíkurborgar við LÓKAL er að: 

- hlúa að fjölbreytileika í íslensku leiklistarlífi 
- kynna samtímaleiklist fyrir innlendum áhorfendum og efla tengsl íslensks sviðslistafólks við 

umheiminn  
- tryggja samfellu og framþróun í árvissri hátíð sem laði að sér gesti til borgarinnar 

Á samningstímanum skuldbindur Reykjavíkurborg sig til að greiða Lókal leiklistarhátíð ehf. fjárhæðina 
kr. 3.000.000 árlega á tímabilinu 2023-2025. 

Greiðsla framlags skiptist þannig á ári hverju: 

kr. 2.000.000 1.-3. mars  
kr.  1.000.000 1.-3. júní 

Framlag borgarinnar greiðist inn á bankareikning Lókal leiklistarhátíðar nr. 0515-26-64000. 

Framlög Reykjavíkurborgar vegna áranna 2024 og 2025 eru með fyrirvara um samþykkt 
fjárhagsáætlunar þeirra ára. Verði gerð umtalsverð breyting til lækkunar á fjárveitingu til samningsins 
á fjárhagsáætlun taka aðilar upp viðræður um aðlögun samstarfsins að breyttri fjárveitingu.  

 

2. gr. Forsaga, markmið og framlag Lókal leiklistarhátíðar 

LÓKAL er alþjóðleg leiklistarhátíð og árlegur viðburður sem kynnir samtímaleiklist fyrir innlendum 
áhorfendum og eflir tengsl listamanna við umheiminn. LÓKAL er eina alþjóðlega hátíðin í  Reykjavík 
sem helguð er leiklist. Hátíðin hefur verið haldin á hverju ári frá árinu 2008, að undanskildu árinu 
2020 sökum heimsfaraldurs, og fer hún fram í september. 

Hátíðin hefur síðastliðin 14 ár kynnt vel á annað hundrað fjölbreyttra sviðslistaverka, innlendra sem 
erlendra, fyrir leiklistaráhugafólki í Reykjavík. LÓKAL leggur áherslu á víðtækt samstarf við aðila í 
menningar- og listalífi borgarinnar; einstaklinga jafnt sem stofnanir og er nú þegar í samstarfi við 
Bókmenntaborgina Reykjavík, Miðstöð íslenskra bókmennta, Tjarnarbíó, Útvarpsleikhúsið, Listahátíð í 
Reykjavík og Listaháskólann fyrir næstu ár. Sérstaklega er gætt að því að hátíðin sé opinn vettvangur 
fyrir nýjustu strauma og stefnur í leiklist. 

Markmið LÓKAL er að: 

- kynna fyrir borgarbúum nýjustu strauma og stefnur í alþjóðlegri leiklist 
- veita erlendum áhorfendum og fagfólki tækifæri til að kynnast íslenskum sviðslistum 
- beina athyglinni að og draga fram hið ókunna í leiklistinni, hið lítt þekkta en vel gerða, og leita 

að vegvísum til framtíðar 



Hátíðin styrkir verkefni á vinnslustigi, gefur færi á frekari þróun þeirra, útvegar vinnuaðstöðu og 
skapar vettvang fyrir sýningar og kynningar. LÓKAL er vettvangur fyrir opnun, hugrakkt og djúpt 
samtal, listrænt frelsi og ræktun jaðarins í allri sinni dýrð. LÓKAL leggur áherslu á að hátíðin þróist í 
samræmi við tækifæri og áskoranir á hverjum tíma. Við getum nú einnig á ný laðað erlenda listamenn 
til landsins, bæði til sýningahalds og vinnustofudvalar, en það er sérlega mikilvægt að geta viðhaldið 
eðlilegu sambandi við útlönd. Einnig ber að geta átaks sem LÓKAL vill hafa forgöngu um og miðar að 
því að ná til minnihlutahópa og borgarbúa sem eru af erlendu bergi brotnir og hafa ekki haft rödd í 
leiklistinni hérlendis fram til þessa. 

3. gr. Ábyrgð 

Lókal leiklistarhátíð ehf. ber ábyrgð á að starfsemi LÓKAL fullnægi kröfum um fagmennsku og gæði. 
Lókal leiklistarhátíð ber ábyrgð á skuldbindingum sem hátíðin eða aðilar á hennar vegum stofna til í 
tengslum við þennan samning. Lókal leiklistarhátíð er með öllu óheimilt að framselja greiðslur 
samkvæmt samningi þessum til þriðja aðila og setja hann með öðrum hætti til tryggingar 
fjárskuldbindingu. 

 

4. gr. Kynningarmál 

Lókal leiklistarhátíð ehf. ber ábyrgð á markaðssetningu hátíðarinnar og og leggur sig fram um að 
skapa sem besta og jákvæðasta umfjöllun og kynningu á hátíðinni í innlendum sem erlendum 
fjölmiðlum. 

Á öllu kynningarefni LÓKAL, hérlendis jafnt sem erlendis, skal koma fram að hátíðin sé styrkt af 
Reykjavíkurborg. Reykjavíkurborgar skal þannig getið sem bakhjarls í öllu kynningar- og markaðsefni 
LÓKAL með því að hafa auðkennismerki Reykjavíkurborgar sýnilegt. 

Hafa má samstarf við Reykjavíkurborg til að kynna og markaðssetja viðburði sem ætla má að höfði til 
íbúa og erlendra gesta. Reykjavíkurborg fær myndir af viðburðum ef óskað er eftir og/eða má senda 
ljósmyndara til að afla markaðsefnis fyrir almennt markaðsstarf fyrir Reykjavík. 

 

5. gr. Samskipti og eftirlit 

Skrifstofa menningarmála á menningar- og íþróttasviði Reykjavíkurborgar er tengiliður samningsins 
við Lókal leiklistarhátíð ehf. Samráðsfundir samningsaðila skulu haldnir í maí eða júní ár hvert 2023-
2025, þar sem farið verður yfir framkvæmd samningsins. Lókal leiklistarhátíð leggur á þeim fundi 
fram endurskoðað uppgjör eða áritaðan ársreikning vegna fyrra árs og skýrslu nýliðinnar hátíðar 
ásamt áformum um  hvernig næsta hátíð muni uppfylla markmið samningsins. Skrifstofustjóri 
menningarmála boðar til fundanna. 

 

6. gr. Vanefndir og meðferð ágreinings 

Telji Lókal leiklistarhátíð ehf. hættu á að geta ekki uppfyllt samningsbundnar skyldur sínar skal 
tengilið Reykjavíkurborgar á menningar- og íþróttasviði tilkynnt um það skriflega án tafar. Ef ekki 
tekst að endurskoða verkefnaáætlun þannig að markmiðum samningsins verði náð, er 
Reykjavíkurborg heimilt að fella niður greiðslur þar til Lókal leiklistarhátíð ehf. hefur sýnt fram á að 
það muni standa við samningsbundnar skyldur sínar samkvæmt ákvæðum samningsins, en að öðrum 



kosti rifta samningnum. Ef sýnt þykir að framlag Reykjavíkurborgar hafi verið notað í öðru skyni en 
samkvæmt samningi þessum, áskilur Reykjavíkurborg sér rétt til að krefjast endurgreiðslu framlagsins 
að hluta eða öllu leyti eða rifta samningnum.  

 

7. gr. Gildistími 

Samningur þessi er gerður í samræmi við samþykkt menningar-, íþrótta og tómstundaráðs þ. 28. 
nóvember 2022 um styrkveitingar ráðsins fyrir árið 2023. Samningurinn gildir til 31. des. 2025. 
Samningurinn er gerður í tveimur samhljóða eintökum og heldur hvor samningsaðili sínu eintaki.  

 

8. gr. Breytingar á samstarfssamningnum 

Samningur þessi er lýsing á samningssambandi aðila, réttindum þeirra og skyldum og gengur framar 
fyrri skuldbindingum, munnlegum og skriflegum eða öðrum samskiptum. Viðbætur við samning skulu 
vera skriflegar og undirritaðar af samningsaðilum. 

 

9. gr. Staðfesting og meðferð ágreiningsmála 

Samningurinn er gerður með fyrirvara um samþykkt borgarráðs og samþykkt fjárhagsáætlunar 
Reykjavíkurborgar vegna áranna 2024 og 2025. Rísi mál út af samningi þessum skal það rekið fyrir 
Héraðsdómi Reykjavíkur. 

 

Samningur þessi er staðfestur með rafrænni undirritun fulltrúa beggja aðila samningsins. 

 

 

f.h. Reykjavíkurborgar,    f.h. Lókal leiklistarhátíðar, 

María Rut Reynisdóttir    Bjarni Jónsson 

 


